
1. DESCRIPCION E CARACTERISTIQUES DERA ZER

Era ZER Val d’Aran ei ua Comunautat Educatiua formada actuament per tres
escoles:

e Escola Ruda de Salardu.

e Escola Loseron d’Arties.

e Escola Casteth-Leon d’Es Bordes.

Era distancia maxima entre es diuéersi estudis que formen era ZER ei de 19
km., causa que facilite es escambis e relacions entre escolans e mestres.

Era sedenca dera ZER se trape ena Escola Loseron d’Arties. Eth teléfon dera
ZER ei 633562220 e er e-mail ei c5007931@xtec.cat

Era tipologia escolar des nosti estudis ei publica e rurau, a on s’impartissen es
niveus educatius d’Educacion Infantila e d’Educacion Primaria. Cada escola
compde damb eth son professorat. Era ZER dispause tanben de mestres
especialistes qu'’itinéren pes quate escoles.

Era ratio des nostes classes permet definir es escoles dera ZER coma
multinivéus, pramor que i acostume a auer més d'un cors en ua madeisha
classa. Es quate centres escolars, a mes de compartir ues caracteristiques
comunes, trabalham conjuntament enta tirar endauant diuersi projectes
educatius.

Era nosta Zona Escolar Rurau (ZER) entén era educacion coma ua tasca ena
qué i esta implicada tota era comunitat educativa (era familha, es escoles, es
ajuntaments e era societat, en generau). D’aguesta manéra era escola ei ua
comunitat duberta ena qué i participen escolans, pairs, mairs, méstres e d’auti
estaments relacionadi damb era educacion.

Tot e éster quate escoles semblantes que compartim un madeish projécte
pedagogic, materiaus e recorsi umans, cadua de nosates a ua realitat e ua
identitat propria que cau respectar e tier en compde.

Aprenem en tot conviuer en armonia procurant auferir ua
educacion integrau d'acord damb era societat cambiant e
tecnologica deth moment.

ES CENTRES DERA ZER:

- Escola RUDA

Era Escola Ruda se trape placada en Salardu. Era sua adreca ei C/ des estudis
s/n 25598. Eth teléfon ei 973 64.45.64 e er e-mail ei c5000560@xtec.cat e era
plana web ei https://agora.xtec.cat/escolaruda/

Era escola situada en miei deth poble ei compausada per un gran edifici de
dues plantes de nautada (aules, ludoteca, bibliotéca, aula informatica, bureu,
codina, minjador e lavabos) e d'un espai verd forgca ampli tamb propostes
d’activitats ludiques tara mainadéra (sabliera, tobogans, caseta,...).

- Escola LOSERON

Aguest centre se trape plagat en poble d’Arties, qu’amassa tamb Garos
sigueren agregadi ath Municipi de Naut Aran en an 1968. Ei placat en un planér
enter es arrius Garona e Valarties que I'atrauéssen per dus costats. Forme part
deth tergcon d’Arties-Garos. Era sua adreca ei c/Era Mola n°6 25599. Eth teléfon
ei 973641501 e er e-mail ei c5000535@xtec.cat e era plana web ei
https://agora.xtec.cat/escolaloseron/

Aguest centre a un espaci entara realizacion d’actiuitats ludiques, damb
sabliera e jocs entas mes petiti, barrat adequadament. Aufris tanben servici de
minjador e programacion d’activitats extraescolares a cargue dera AFA der
estudi.

- Escola CASTETH-LEON

Aguest estudi se trape en poble d’Es Bordes, ara quérra dera carretéra generau
que va ta Franca, e deth arriu Garon. Pertanh ath tercon de Lairissa. Se trape
ena entrada deth poble.

Eth centre dispause de 2 aules, ua bibliotéca, ua sala polivalenta, ua aula
d’'informatica e un minjador escolar damb un espaci ta que poguen jogar.
Tanben dispause d’un gran pati damb activitats ludiques tara mainadéra.

Era sua adreca ei c/dera Laca n°23, 25551. Eth teléfon ei 973640586 € er e-
mail ei c5001138@xtec.cat e era plana web ei
https://agora.xtec.cat/zervaldaran/escola-casteth-leon/

o Es donades actualizades de cada escola se desvolopen cada cors
escolar en PGZ dera ZER.

2. TRETS D’IDENTITAT

Coma ZER, compartim uns trets damb es quaus mos identificam e son claus
enta compréner eth foncionament d’aguesta. Aguesti trets se poderien resumir
en:

1. Em ua escola arraitzada en miei, que permet ar escolanat eth coneishement
culturau, geografic e sociau deth mon a on viu, en tot conéisher eth son poble,
eth son municipi, eth son parcan. Atau se les hara sons e arribaran a senter-se
abitants deth mon.

2. Era escola luite pera integracion der escolanat laguens deth grop e fomente
era solidaritat e era cooperacion, en tot auer en compde es singularitats e
diferéncies de toti aqueri que ne formen part.

3. Luitam per ua educacion non sexista a on cada un de nosati i participe
coma persona € a on era coeducacion ei present en cada un des nosti
aprenedissatges.

4. Em ua escola inclusiva e afavoridora dera coesions sociau.

5. Em ua escola qu’acuelh es escolans/es nauvengudi/es e qu'auferis
actiuitats que permet a aguesti escolans/es integrar-se ena comunitat escolar e
ena societat, en generau, damb es madeishi drets e déuers.

6. Em ua escola participatiua e democratica, a on toti mos i sentem
identificadi e a on dispausam de diuérses airines enta poder-mos enténer e
poder apréner es uns des auti.

7. Em ua escola plurau a on cap escolan s’'a de sénter discriminat per rasons
culturaus, religioses o linguistiques.

8. Em ua escola aranesa a on era lengua veiculara ei er aranés e a on
s’introdusiran autes lengues que conformaran era programacion linguistica des
nosti centres. Er ensenhament/aprenedissatge des lengies catalana,
castelhana, anglesa e francesa, formaran part d'ua educacion que hara as
nosti/es escolans/es coneishedors d’autes cultures e d’autes comunitats.

9. Em ua escola respectuosa damb eth miei ambient e que lute per un
desvolopament sostenible, en tot auer suenh deth noste propi entorn.

10. Em ua escola transmissora de valors, a on era tolerancia, era
cooperacion, era solidaritat e era patz formaran part des nosti projéctes vers es
auti.



11. Em ua escodla qu'eduque enes emocions e que capacite eth
desvolopament des relacions armoniques damb un madeish e damb es auti.

12. Em ua escola adaptada as naui temps implementant es naues tecnologies
e fomentant eth pensament computacionau.

13. Em ua escola que trabalham enta integrar naues metodologies, que mos
permeten desplegar un projéecte educatiu de qualitat en toti es airaus, que
potencie eth coneishement, era lectura e er esperit scientific, atau coma era
solidaritat, er esport e era creativitat.

3. MARC NORMATIU

Era normativa vigenta qu’auem auut en compde ara ora d’elaborar, revisar o
modificar eth Projecte Educatiu de Centre (PEC) sera era que seguis:

a) Lei d’Aran 16/1990 (De 13 de junséga de régim especiau dera Val d’Aran,
aprovada peth plen deth Parlament de Catalonha, eth dia 28 de junh de 1990).

b) Lei organica 2/2006 — LOE
c) Lei 12/2009 — LEC

d) Llei organica 3/2020, deth 29 de deseme, ena que se modifique era Llei
organica 2/2006, deth 3 de mai, d’educacion (LOMLOE).

e) Decrét 102/2010 - Autonomia de centres educatius

f) Decrét 155/2010 - Direccion des centres educatius publics e deth personau
directiu professionau docent.

g) Decrét 181/2008 - Ordenacion des ensenhaments deth dusau cicle
d’educacion infantila.

h) Decrét 175/2022, de 27 de seteme, d’ordenacion des ensenyaments dera
educacion basica.

i) Decrét 150/2017, de 17 d’octobre, dera atencion ar escolanat en marc d’un
sistéma inclusiu.

4. LINHA METODOLOGICA

Era nosta ZER trabalhe en tot seguir ua linha metodologica que sigue coerent
damb es trets d’identitat, abans nomentadi.

Era metodologia dera ZER sage de respectar eth niveu de maduracion e eth
ritme d’aprendissatge individuau de cada escolan/a. Més, ath madeish temps,



segontes s’explicite ena LOMLOE, sajaram damb toti es mieis ath noste abast,
gue toti es nosti escolans/es artenhen es competéncies basiques ath finau
d’aguesta etapa dera escolaritat obligatoria. Aguesta metodologia se centre
basicament en:

Her qu’era mainadéra sigue protagonista deth son propi aprendissatge,
en tot participar actiuament d’aguest proces.

Desvolopar projectes educatius que valoren es capacitats e
competéncies der escolanat.

Promoir diuéerses actiuitats: dirigides, suggerides, o ben, liures, que
permeten ar escolanat trabalhar individuaument, en petit grop e en gran
grop segontes es besonhs educatius deth moment.

Adequar es recorsi educatius as besonhs e as realitats des nostes aules,
e atau poder atier ara diuersitat des escolans/es dera ZER.

Fomentar actituds non competitiues, senon de participacion e de
solidaritat, basades en esfor¢ e superacion personau deth trabalh ben
hét.

Ajudar ar/a escolan/a a aquerir ues competéncies basiques que le
siguen utils enes estudis posteriors e es tecniques qu’an de besonh enta
poder ester autonom enes sons aprendissatges e desvolopar-se tan ena
escola coma ena sua vida.

Trabalhar en tot utilizar es recorsi digitaus coma recors didactic en toti es
sons encastres, mes, ath madeish temps, aquerir un sentit critic que les
permete ester selectius dauant eth gran ventalh informatiu deth hilat.

Procurar per un trabalh coordinat e coerent, en tot seguir era trajectoria
dera nosta ZER vinculada as valoracions e avaloracions hétes en corsi
anteriors.

Establir relacions de coordinacion e de trabalh entre es diuérses etapes
educatiues des escolans/es, des des escoles mairaus enquias centres
de segondaria.

Favorir era intervencion e coordinacion des mestres damb es auti
professionaus implicadi en procés educatiu des nosti escolans: EAP,
Logopeda, CREDA, CSMUJ...

Era organizacion des grops d’escolans/es se determine en funcion
dera plantilha de mestres tamb que compde cada centre. Era direccion
dera ZER ei era que programe e distribuis es activitats des meéstres
especialistes itinerants en funcion de curbir er orari dera sua especialitat.
Es ores restants se dediquen a besonhs der escolanat de cada escola
Era distribucion se hé en funcion deth numerd de grops qu’a cada centre
gue forme era ZER.



5. ORGANIZACION DERA ZER

Era nosta ZER afavoris era participacion de totes es persones que formen
era comunitat educatiua, pairs, mairs, escolans, meéstres, personau de
servicis, etc. damb er objectiu de qué toti e totes pogam sénter era escola coma
nosta e que forme part de nosati e deth noste municipi.

Em ua escOla que da ua grana importancia as procediments e vies de
comunicacion interna e extérna que garantissen un usatge democratic dera
informacion e ua participacion responsabla.

a) EQUIPA DIRECTIUA DERA ZER:
1.- Composicion:

- Ei compausada peth/pera: Director/a, Cap d’Estudis e Secretari/a dera ZER e
direccions des centres que lo formen.

2.- Foncions:

- Veicular es decisions deth Claustre dera ZER.

- Aportar iniciatiues de trabalh en Claustre dera ZER.
- Elaborar eth calendari d’amassades dera ZER.

- Elaborar er ordre deth dia des amassades deth Claustre e deth Conselh
Escolar dera ZER.

- Era prepausa dera Programacion Generau Annau, en tot auer en compde era
Memoria deth cors passat e en tot remassar es iniciatiues des claustres des
escoles e, conjuntament, hér-ne era avaloracion.

- Elaborar era Memoria de finau de cors en tot recuélher es valoracions e
prepauses deth professorat.

- Velhar pera acuelhuda des naui membres dera zona en toti es sons
encastres.

- Sera foncion dera directora exercir era representacion dera ZER (Amassades
d’Inspeccion, coordinacion damb autes escoles e entitats diuérses).

- Sera foncion deth/ra cap d’estudis coordinar e dinamizar es projectes
educatius e pedagogics dera ZER.

- Sera foncion deth/ra secretari/a era gestion administrativa dera ZER.



3.- Organizacion:

Era ZER garantira qu’era equipa directiua se pogue amassar es dimars e dijaus
laguens der orari lectiu e quinzenaument es deluns pera tarde amassa damb es
direccions des escoles.

b) CONSELH ESCOLAR DERA ZER

1.- Composicion:

Eth Conselh Escolar dera ZER Val d’Aran ei compausat per:
a) Eth/ra director/a dera ZER que n’ei eth president/a.

b) Eth/ra cap d’estudis dera ZER

c) Un representant de cadun des Ajuntaments des Municipis a on siguen
placadi es estudis que compausen era ZER.

d) Es directors/es des estudi qu’integren era ZER.
e) Tres representants des meéstres escuelhudi peth claustre de professors.

e) Un representant des familhes des escolans/es de cadun des estudis que
formen era ZER.

i) Eth secretari/a dera ZER.
j) Eth PAS.

Se sajara qu’es components deth Conselh Escolar dera ZER siguen es
madeishi gu’integren eth Conselh Escolar de cada Escola, enta hér-lo mes
operatiu e esvitar duplicitat d’eleccions.

2.- Foncions:

- Avalorar es projéctes dera ZER e era Progamacion Generau Annau dera
ZER.

- Discutir e avalorar es prepauses que se hén: des deth Claustre dera ZER, des
des representants des familhes de cada centre, des des Ajuntaments, des des
AFAs e des des comissions dera ZER.

- Veicular es decisions preses peth Conselh Escolar dera ZER.

- Establir ua bona relacion damb es AFAs, ex-escolans/es, entitats
socioculturaus e de Iéser deth municipi, Conselh Generau, etc.

- Nomentar es membres dera Comission Economica e era Comission de
convivéncia, encargadi d’elaborar es pressuposti annaus dera ZER e velhar
peth compliment des NOFC, convidant a participar-i es membres des AFAs.



- Velhar per optim manteniment des edificis, installacions e equipaments
escolars dera ZER.

3.- Organizacion:

Se procurara qu’es decisions se prenguen per consens. En cas de qu’ua
decision non sigue unanima, calera que sigue votada pes dus térci deth
Conselh Escolar. Enta arribar ath maxim de consens possible se sajara debater
es punts conflictius, en tot atier totes es opinions e pendent eth temps que
calgue.

Eth Conselh Escolar dera ZER se convocara un cop per trimeéstre e tostemp
gu’era equipa directiua ac creigue de besonh.

c) CLAUSTRE DERA ZER
1.- Composicion:

Eth Claustre dera ZER ei compausada per toti es mestres des quate escoles,
mes toti es meéstres especialistes que trabalhen ena ZER.

2.- Foncions:
- Avalorar era Progamacion Generau Annau.
- Escuélher es representants deth Conselh Escolar dera ZER.

- Potenciar e facilitar era formacion permanent de cada meéstre/a en tot atier as
besonhs individuaus e dera ZER, e assegurar-ne era repercussion.

- Determinar es critéris basics e establir es directrius deth Projecte Curricular
dera ZER: unitats de programacion, avaloracion, tutories...

- Promoir iniciatiues laguens der encastre dera experimentacion e innovacion
educativa.

- Revisar e adequar es recorsi umans e materiaus ara situacion actuau dera
ZER e velhar peth son corrécte aprofitament: méstres de suport, especialistes,
EAP (Equip d’Assessorament e Orientacion Psicopedagogica), materiau
didactic e d’innovacion tecnologica.

- Aportar prepauses ath Conselh Escolar dera ZER.
- Velhar pera melhora deth foncionament deth Claustre coma grop.
3.- Organizacion:

Se procurara préner es decisions per consens. Quan sigue de besonh arribar a
ua votacion s’aurie de valorar qu’era presa de decisions sigue frut d’'un debat e
adméter era possibilitat d’ajornar era decision se s’arribe a crear un conflicte



important. En cas d’auer d’adoptar ua decision aura d’éster aprovada pes dus
térci deth Claustre.

Era periodicitat des amassades sera mensuau, o ben quan era equipa directiua
dera ZER ac creigue de besonh o era majoria deth claustre.

Eth Claustre dera ZER s’amassara ena Escola Loseron d’Arties, a on ei plagat
er encastre dera ZER.

De cada amassada deth Claustre era Secretaria dera ZER ne redactara era
acta corresponenta.

4 .- Foncionament

Ei recuelhut en Titol Ill, capitol 2, seccion 2 “Claustre deth professorat” des
NOFC.

d) COORDINADORS

Era ZER Val d’Aran a reconegudi diuérsi coordinadors qu’an era foncion de
velhar pera coeréncia e continuitat des accions educatiues ath long de tota era
Educacion Infantila e Primaria, que son:

v' Coordinador/a_digitau: Son foncions deth coordinador/a digitau es
seguents:

e Assessorar eth professorat e eth personau d'atencion educativa deth centre
en usatge didactic e inclusiu des tecnologies digitaus e ena dimension
STEAM d'aguestes, atau coma orientar-los sus era formacion en
competéncies digitaus, damb era collaboracion des servicis educatius dera
zona.

e Assessorar eth director/a, eth professorat e eth personau d'administracion e
servicis dera ZER en usatge des aplicacions de gestion academica,
economica e administrativa deth Departament.

e Velhar peth manteniment des installacions e des equipaments digitaus dera
ZER.

e Her eth seguiment des servicis TIC, miejancant es aplicacions disponibles
ad aguest efécte, en marc der actuau model TIC dera Generalitat de
Catalonha.

e Velhar peth compliment dera reglamentacion normativa e des estandards
tecnologics.

e Utilizar preferentment programari e recorsi digitaus en catalan, d'acord
damb ¢0 qu’establis er article 20 dera Léi 1/1998, de 7 de gér, de politica
linguistica.



e Collaborar ena promocion d'ua cultura de centre basada ena inclusion
digitau, un dessenh universau entar aprendissatge damb er usatge dera
tecnologia, era sobirania tecnologica, eth respécte pera privacitat e es
donades personaus, e era promocion dera egalitat de genre.

e Incorporar era identificacion grafica adaptada ath Programa d’identificacion
visuau dera Generalitat de Catalonha as espacis web deth centre.

e Velhar pramor que tot eth programari installat en cadun des ordenadors
des centres educatius age era licéncia legau d'usatge corresponent, en
gu’ei de besonh fomentar er usatge de programari liure tostemp que sigue
possible.

e Utilizar formats basadi en estandards daurits entar intercambi de
documents electronics, atau coma licéncies liures o de comparticion, tant
de documents coma de programari.

e D’autes foncions qu’eth director o directora dera ZER |i encomane d'acord
damb es directrius deth Departament d'Ensenhament.

Enta amiar aguestes foncions, eth/era coordinador/a d’informatica dispausara
d’ua ora setmanau.

v’ Coordinador/a _de_ risqui_laboraus: correspon ath coordinador/a de
prevencion de risqui laboraus promoir e coordinar es actuacions en materia
de salut e seguretat ena ZER. Es sues foncions son es segientes:

e Coordinar es actuacions en materia de seguretat e salut, atau coma era
promocion e eth foment der interés e era cooperacion des trabalhadors ena
accion preventiva, d'acord damb es orientacions deth servici e des seccions
de prevencion de risqui laboraus e es instruccions deth director o directora
dera ZER.

e Collaborar damb eth director/a deth centre ena elaboracion deth plan
d'emergéncia, e tanben ena implantacion, era planificacion e era realizacion
des simulacres.

e Revisar periodicament era senhalizacion deth centre damb era finalitat
d'assegurar-ne era adequacion e era foncionalitat.

e Revisar periodicament eth plan d'emergéncia enta assegurar-ne era
adequacion as persones, es telefons e era estructura.

e Revisar periodicament es equips contra incendis, coma actuacion
complementaria as revisions oficiaus.

e Promoir e hér eth seguiment d’actuacions d’orde e neteja.

e Dar suport ath director/a deth centre enta formalizar e trametre as servicis
territoriaus o ath Consorci d'Educacion de Barcelona era "Huelha de
notificacion d'accident, incident laborau o malautia professionau®.



e Dar suport ath director/a deth centre enta formalizar era coordinacion dera
activitat empresariau.

e Collaborar damb eth personau tecnic deth Servici de Prevencion de Risqui
Laboraus ena investigacion des accidents que se produsisquen en centre.

e Promoir e potenciar era formacion des trabalhadors/es deth centre en
aguest encastre.

e Collaborar damb eth personau tecnic deth Servici de Prevencion de Risqui
Laboraus ena avaloracion e eth control des risqui generaus e especifics ath
centre.

e Collaborar damb eth professorat enes etapes educatives qu’escaigue enta
desvolopar, laguens deth curriculum der escolanat, contenguts de
prevencion de risqui.

Enta arténher es sues foncions eth/era coordinador/a de risqui laboraus
dispausara d’ua ora setmanau.

v Coordinador/a LIC: Eth coordinador/a de lengua, interculturalitat e coesion
sociau (CLIC) de centre, nomenat peth director/a deth centre, collabore
damb es equipes directives en:

e Era redaccion e actualizacion des documents de gestion deth centre (PEC,
PLC, programacion generau deth centre,...) en relacion damb es decisions
e es actuacions que hén referéncia ath desvolopament dera competéncia
plurilinglie der escolanat, ar Us institucionau dera lengua catalana en toti es
encastres de comunicacion deth centre e as usi linguistics en relacion
damb es autes lengues presents en centre, d’acord damb eth document de
referéncia Eth modeu linglistic deth sistema educatiu.

e Era definicion d’estratégies d’atencion ar escolanat nauvengut, en tot velhar
enta facilitar ua transicion efectiva dera aula d’acuelhuda ara aula ordinaria,
se s’escau, e pramor que se li proporcione eth suport linglistic adequat
enta garantir er acces ath lenguatge academic e ath curriculum enta
arténher er exit educatiu.

e Er assessorament ath claustre sus era aplicacion des actuacions previstes
en projécte lingtistic deth centre (PLC).

e Era analisi des besonhs de formacion linguistica e metodologica que siguen
de besonh entara capacitacion linglistica des mestres, era organizacion de
corsi e/o assessoraments e era participacion en dautes formacions
externes.

e Era promocion d’actuacions en centre e en collaboracion damb er entorn,
enta potenciar er usatge dera lengua aranesa e era continuitat deth son
usatge enes activitats non lectives, extraescolares e d’entorn e enta
potenciar er usatge des lengies estrangéres a trauers dera participacion en



A

programes internacionaus o en activitats extraescolares e d’entorn d’acord
damb eth Programa d’impuls ara internacionalizacion dera eduacion
“‘Apréner e interactuar en un contéxte globau”, Resolucion ENS/2336/2018,
de 4 d'octobre.

Eth dessenh d’actuacions entara sensibilizacion, foment e consolidacion
dera educacion interculturau e dera lengua catalana e aranesa, coma eish
vertebrador deth projécte educatiu plurilingue.

Enes actuacions que se deriven deth Plan educatiu d’entorn, se s’escau.

més, son foncions deth/dera coordinador/a de lengua, interculturalitat e

coesion sociau (LIC) de centre:

Prepausar es actuacions de besonh deth projecte linguistic deth centre en
foncion des resultats des actuacions que se desvolopen.

Prepausar ara equipa directiva era creacion de places damb perfil
professionau der encastre linguistic (AICLE, immersion e suport linguistic,
lectura e bibliotéca escolara,...) que s’adequen ath projecte linguistic deth
centre.

Recuélher informacion sus es lenglies en qué s’'impartissen es airaus non
linguistics e sus es projéectes plurilinglies que se desvolopen en centre.

Proporcionar donades sus eth contéxte sociolinglistic deth centre, der
escolanat e des familhes enta ua correcta contextualizacion des actuacions
deth projécte linguistic deth centre.

Coordinar es actuacions deth professorat visitant vinculat ath Programa de
lengles e cultures d’origen destinat ath centre, damb er objectiu de promoir
era sua interaccion damb eth claustre e era sua participacion en activitats
entath reconeishement dera diversitat linguistica e culturau der escolanat.

Enta arténher es sues foncions eth/era coordinador/a de LIC dispausara d’'ua
ora setmanau.

v

Coordinador/a Coeducacion, convivéncia e benester der escolanat: eth
coordinador/a de coeducacion, convivéncia e beneéester der escolanat
trabalhe amassa damb era direccion deth centre e desvolope es foncions
enta promoir era convivéncia positiva en centre, impolse era coeducacion
ena comunitat educativa, protegis ar escolanat deuant de situacions de
violéncies e velhe entath benéster emocionau der escolanat.

Es sues foncions son:

Coordinar damb era direccion deth centre educatiu eth projecte de
convivéncia e totes es actuacions restacades damb eth desplegament des
sues foncions.



e Velhar enta qu’eth projécte educatiu de centre e es programacions des
airaus e materies incorporen es vectors de benéster emocionau, de
coeducacion e perspectiva de genre, ciutadania democratica e consciéncia
globau.

e Promoir laguens deth projécte de convivéncia mesures qu’asseguren eth
maxim benester entas infants e adolescents, atau coma era cultura deth
bon tracte devérs aguesti.

e Fomentar entre era comunitat educativa era utilizacion de metodes de
resolucion pacifica de conflictes damb enfocament restauratiu.

e Garantir eth respécte de tot er escolanat, especiaument damb eth que
presente circonstancies d’especiau vulnerabilitat o diversitat.

o Dar a conéisher e prepausar activitats formatives adregcades ara comunitat
educativa en relacion damb era coeducacion, convivéncia e benéster der
escolanat.

e Informar era comunitat educativa sus es protocols en materia de
prevencion e proteccion de quinsevolh forma de violéncia.

e Promoir estratégies enta identificar possibles situacions de risc o de
violéncia contra er escolanat e impulsar era adopcion de mesures
d’intervencion en marc des protocols previsti peth Departament
d’Educacion.

Enta arténher es sues foncions eth/era coordinador/a de coeducacion,
convivéncia e benéster der escolanat dispausara d’ua ora setmanau.

v Coordinador/a deth Plan Catalan der Esport.

Ei era persona responsabla de dinamitzar es activitats esportiues laguens e
dehora der orari escolar.

S’amassara periodicament damb es coordinadors des auti centres enta
organizar activitats comunes.

Ara fin de cors es coordinadors analizen eth foncionament dera sua comission
e se plasme ena Memoria.

e) COMISSIONS
1.- Composicion:

Seran compausades pes mestres des quate escoles e pes mestres itinerants.
Es comissions seran definides pera equipa directiua ena Progamacion Generau
Annau e en foncion des besonhs deth cors.

Actuaument son:



a) Es comissions d’etapa (Educacion Infantila, Educacion Primaria). Aguestes
comissions an es seguents foncions:

- Coordinar es diuérsi ritmes d’aplicacion des programacions elaborades
en Projéecte Curricular.

- Aplicar e elaborar es actiuitats que se hén enes projéctes dera ZER.

- Organizar eth materiau didactic deth cicle e des actuacions pertinents a
hér.

- Era figura deth coordinador se decidira a principi de cors. Era sua
funcion sonque ei mercar eth calendari e era planificacion dera
comission, e ester eth representant en claustre.

- Era comission, a finau de cors, hara era valoracion deth foncionament
des amassades e des prepauses tath propleu cors que quedaran ena
Memoria dera ZER.

b) Comission CAEIl: S’organizara era comission CAEIl enta definir eth
desvolopament deth seguiment des escolans damb dificultats des nostes
escoles. Ei compausada pes Servisi Educatius (EAP, Asistencia Sociau),
coordinadora LIC, es directores de cada centre, era méstra d’Educacion
Especiau e un membre dera Equipa Directiua dera ZER. En NOFC se recuelh
eth son funcionament (Art.49).

c) Comission Escoles Verdes: s’amassaran un o dus cop ath trimestre enta
organizar totes es activitats que se desvoloparan enes diuérses escoles dera
ZER: charrades, talhérs, jornada Escoles Verdes,... Aguesta comission ei
formada per, aumens, un membre de cadua des escoles que formen era ZER.

d)_ Comission digitau: s’amassara periodicament enta desvolopar eth projécte
de digitalizacion des centres enta coordinar-se, hér formacion,... Aguesta
comission ei formada pes direccions des centres, representant dera equipa
directiva de ZER, coordinador/a digitau e mentora digitau.

2.- Foncions:

En Progamacion Generau Annau se definiran quines seran es Comissions de
trabalh de longa durada, es sons components, era sua periodicitat e es
objectius a trabalhar en aguestes. A finau de cors es recuelheran es
valoracions e es prepauses peth cors seguent.

3.- Organizacion:

Era Equipa Directiua prepausara un calendari d’'amassades e garantira que se
hésquen laguens der orari deth professorat.

fy MESTRES TUTORS



Eth/a meéstre/a tutor/a sera era persona qu'aura era responsabilitat deth
grop/classa. Cada directora des centres aura de contemplar qu’aguesta
persona dispause laguens der orari lectiu de més temps damb eth son grop.

1.- Foncions:

- Coordinar-se damb toti es professionaus qu’intervien en procés educatiu des
escolans.

- Premanir es amassades d’avaloracion.
- Hér eth traspas d’'informacion damb eth méstre tutor deth cors seglent.

- Elaborar es actes avaloratiues de finau de cors e liurar-les ara equipa
directiua de cada escola.

- Dar informacion as pairs deth procés de formacion des escolans:

* Analizar era evolucion der escolan confrontant impressions sus era sua
actitud ena escola e en encastre familiar.

* Informar deth niveu artenhut enes diuersi aprenedissatges, en relacion
damb es objectius prepausadi.

* Comentar er informe escolar e prepausar gessudes constructives dauant
des dificultats.

* Veicular ara resta de professionaus era informacion recebuda des pairs,
en tot auer en compde era vision qu’era familha a deth son hilh/a en aqueth
moment e detectant es preocupacions des pairs de cara ath futur der escolan,
miejangant entrevistes, informes, amassades, etc.

- Velhar perqué eth grop/classa age un bon procés de socializacion.
- Guidar eth procés maduratiu des escolans.
2.- Organizacion:

Eth calendari d’amassades de coordinacion e avaloracion quedara concretat en
eth Progamacion Generau Annau dera ZER.

Era relacion damb es pairs quedara establérta pera equipa directiua des
diferents escoles.

g) MESTRES ESPECIALISTES
1.- Composicion:

Eth perfil des méstres especialistes dera ZER sera definit en foncion dera sua
especialitat e des besonhs dera ZER.

2.- Foncions:



Seran responsables dera programacion e avaloracion der airau curricular dera
sua especialitat, que se desvolopara segontes eth Projécte Curricular dera
ZER.

3.- Organizacion:

Era concrecion dera sua tasca se hara en Progamacion Generau Annau dera
ZER e se sajara qu’age continuitat.

h) MESTRES DE SUPORT/REFORC
1.- Composicion:

Eth perfil des mestres de suport e de reforg se definira en cada centre segontes
es besonhs organizatius que siguen de besonh.

Eth meéstre de suport/refor¢ garantis ua melhora dera qualitat d’ensenhament
basada en ua atencion mes personalizada as escolans.

2.- Foncion:

- Dar suport as classes damb meés niveus e/o escolans, enta garantir er
artenhiment des objectius e era aplicacion dera metodologia prepausada en
Projécte Curricular dera ZER der airau que dan suport.

3.- Organizacion:

Cada escola organizara es ores des meéstres de suport e especialistes que le
siguen assignades.

i) ORGANS ESPECIFICS DE GESTION DE CADA ESCOLA
Seran organs especifics de gestion de cada escola.
1.- Equipa directiua:

- Era equipa directiua de cada escola ei compausada pera directora, e en cas
des escoles damb un numero determinat d’escolans, cau higer era secretaria.

- Aguest equip sera er encarregat de dinamizar era escola deth son poble e
potenciar eth son bon foncionament. Eth director de cada escola ei eth
responsable d’assignar es cicles, corsi, e airaus.

- Garantira er intercambi d’informacion entre es diuérsi membres deth claustre.
- Velhara pes bones relacions entre es pairs/mairs e eth Centre.

- Sera eth responsable dera gestion economica deth Centre.

2.- Claustre d’escola:

- Debater e decidir es questions especifiques de cada escola.



- Aportar prepauses ath claustre dera ZER.

- Veicular es decisions prenudes peth claustre dera ZER e eth Conselh Escolar
dera ZER e velhar pera sua aplicacion en er encastre respectiu.

- Revisar e adequar es recorsi umans e materiaus dera escola e definir es
responsabilitats de cadun.

6. OBJECTIUS GENERAUS

Es objectius generaus les trapam en projecte de direccion renauit 2023-2027.

7. OBJECTIUS PEDAGOGICS

a) Objectius pedagogics e metodologics deth professorat.

1.

Potenciar un ensenhament/aprenedissatge significatiu e foncionau que
s’adapte as besonhs de cada escolan e as deth son entorn.
Potenciar,tanben, es competéncies basiques de toti es airaus.
Seleccionar eth  materiau didactic dacord damb  aguest
ensenhament/aprenedissatge enta que permete as escolans a
desvolopar es diferents capacitats intellectuals.

Desvolopar era iniciatiua, era creatiuitat e era participacion en escolanat
enta que se sente protagonista des sons aprendissatges.

Incidir en respecte e tolerancia dauant era diuersitat e era diferéncia,
enta crear un bon clima de trabalh.

Respectar es diferents estils de trabalhs des méstres, e ath madeish
temps seguir ua linha metodologica omogenéa que refortilhe eth trabalh
cooperatiu e eth desvolopament de projéctes comuns.

Her Us des recorsi mes propérs enta desvolopar eth coneishement e
atau poder-les aplicar en d’auti airaus, posteriorment.

Sajar de hér un ensenhament globau e integrau que desvolope
capacitats cognitiues, motrius, d’autonomia, d’equilibri personau e de
relacion sociau.

Encoratjar ar escolanat sus eth coneishement dera propria cultura e ara
adquisicion d’'un compromis sus eth son entorn sociau, culturau e
naturau.

Comprometer-se en seguir ua formacion permanenta e contunhada que
permete ath professorat actualizar estratégies, coneishements e
metodologies compartides en eth PFZ (Plan de Formacion de Zona).

b) Objectius d’encastre ensenhament/aprenedissatge.



1. Her a reflexionar ar escolanat dauant quinsevolh situacion o probléma
en tot aplicar es coneishements aprenudi.

2. Trabalhar es diferents estratégies que permeten mantier un dialog
entre companhs e meéstres indistintament, de manera coerenta e
ordenada.

3. Apréner a planificar es propries accions.

4. Fomentar qu’'es escolans aprenguen a trabalhar en actiuvitats
individuaus, de petit grop e de gran grop, enta desvolopar eth sentit dera
responsabilitat individuau e gropau.

5. Potenciar es contenguts procedimentaus enta capacitar as escolans
entar autoaprendissatge.

6. Potenciar era manipulacion, observacion, experimentacion,
prediccion e reflexion.

7. Trabalhar es aprendissatges en tot hér a servir eth rasonament e era
memoria comprensiua.

8. Ester capable de compréner e expressar damb claredat, ordre e
coeréncia es propries idies e es des auti.

9. Saber utilizar diuerses honts d’informacion, dirécta e indirécta, enta
aguerir era informacion que li interesse, processant-la, interpretant-la e
expressant-ne es resultats miejancant diuéersi lenguatges, en tot utilizar
esturments e recorsi tecnologics apropriats.

10.Ester capable d’elaborar estratégies propries enta ampliar es
coneishements en diuérsi airaus.

11.Fomentar eth cooperativisme, eth respecte a si madeish e as autes
persones e ara convivéncia entre era diuersitat de grops dera societat a
on viuem.

12.Promoir actituds de participacion e solidaritat entre era mainadeéra.

13.Valorar eth miei ambient e fomentar eth respecte ara natura en tot
afavorir un arrelament ath miei istoric, artistic e estetic a on viuem.

14.Progressar en artenhement dera propria seguretat e autoestima.

15.Fomentar actituds de respécte, conservacion e usatge corrécte tant des
recorsi materiaus coma des naturaus dera escola e der entorn.

16.Mostrar ua actitud de tolerancia e respécte vers es companhs, mestres
e autes persones deth son entorn.

17.Arténher ua continuitat enes abitudes personaus e de trabalh ath long
de tota era escolaritat.

18. Arténher un naut grad d’autonomia personau.

19.Ester critics damb eri madeishi e saber valorar eth propri progrés, en tot
autoavaluar-se.



20. Trabalhar damb ganes, optimisme e damb bon sentit der umor; en tot

apréner a valorar positivament es ahérs e eth trabalh coma
desvolopament personau e maduratiu.

8. OBJECTIUS D’ENCASTRE DE GOVERN

a) Foncionament intérn

1.

2.

Facilitar era comunicacion de quinsevolha informacion a toti es membres
dera comunautat educatiua.

Mantier era relacion constant entre toti es membres des escoles dera
zona.

Dinamizar era relacion entre es diuérsi estaments dera comunautat
educativa (AFAs, Equipes directives des centres, Comissions...).
Adeqular era organizacion intérna segontes es besonhs de cada cors
academic (Departaments, cicles, comissions, .).

Mantier era bona coordinacion existenta entre es escoles mairaus e es
escoles dera zona.

b) Projeccion extérna

1.

Sajar d’establir canals de comunicacion damb es centres a on van es
escolans en acabar era escolaritat ara zona.

Establir un bon canal de comunicacion entre er Ajuntament e era escola
en toti aqueri aspéctes qu’afécten es dues institucions.

Participar enes actiuitats prepausades per diferents institucions CRP
(Centre de Recorsi Pedagogics), Conselh Generau dera Val d’Aran,
Departament d’Educacion, etc.) tostemp e quan s’adequen as
programacions e ath Plan Annau de Zona.

Demanar e beneficiar-se des subvencions e béques qu’auferissen
diferents organismes.

Mantier ua bona coordinacion damb er EAP (Equip d’Assessorament e
Orientacion Psicopedagogica), eth CREDA (Centre de Recorsi pera
deficients Auditius) e d’auti gabinets d’ajut psicopedagogic.

9. OBJECTIUS D’ENCASTRE ADMINISTRATIU:

Son tasques administratiues que se tiraran endauant des dera Equipa Directiua
dera ZER:



1. Planificar es actuacions organizatiues e de distribucion des quate
centres, atau coma tanben, es suports e recorsi umans que des dera
ZER se’n deriven.

2. Elaborar eth Plan Annau de Zona en tot remassar es informacions de
cada centre e es aspectes organizatius de cada cors.

3. Distribuir es recorsi economics dera zona segontes es prioritats de cada
cors e d'acord damb es Projectes educatius de ZER.

4. Mantier actualizadi es inventaris de materiau audiovisuaus e tecnologics
des escoles.

5. Elaborar era liquidacion der estat de compdes de cada an e eth
pressupost economic dera ZER, en tot informar ath Claustre e ath
Conselh Escolar de ZER.

6. Sajar d’arténher ajudes e subvencions des administracions locaus,
comarcaus o d'autes administracions.

7. Organizar e planificar es ahérs dera auxiliar administratiua dera ZER.

Es directors de cadun des centres tieran en compde era sua gestion economica
e aplicaran era normatiua desvolopada pera Generalitat de Catalonha.

Acords de coresponsabilitat

Segontes en D102/2010 era ZER poira establir acords de coresponsabilitat
tamb era administracion educativa entara aplicacion deth son projecte educatiu.

Correspon ara direccion dera ZER aprovar er acord e ath conselh escolar
avalorar aguest acord.

10. OBJECTIUS D’ENCASTRE UMAN E DE SERVICI

1. Sajar eth bon foncionament des comissions de minjador de cada escola.
2. Organizar eth crubament des activitats complementaries dera ZER.

3. Prepausar, her eth seguiment, e avalorar es actiuitats programades en
Plan de Formacion de Zona.

4. Incentivar es intercambis d’informacion e era participacion en projéctes o
programes d’innovacion educativa.

5. Afavorir era aplicacion deth NOFC.

6. Establir canals comunicatius entre es diuerses comissions o grops de
trabalh dera ZER.

11. RELACION ESCOLA-AFA

Era Associacion de familhes d’escolans a coma finalitat:



Sensibilizar e orientar es Pairs e Mairs sus era sua responsabilitat
d’educadors. Enta potenciar era sua participacion ena formacion des sons
hilhs, cada an, a principis de cors signaran era carta de compromis. Tal coma
expause era (Llei 12/2009, del 10 de juliol, d’educacio.(DOGC 5422-16.07.2009)

- Canalizar es iniciatiues e suggeriments des familhes.
- Promoir actiuitats extraescolars.

- Realizar tasques de labor sociau, beques, subvencions e ajudes as escolans
gu’an més besonhs.

- Dinamizar actiuitats d’extension educativa.

- Promoir actiuitats qu’ajuden ath desvolopament dera personalitat des sons
membres e era sua projeccion sus eth Centre, e ath madeish temps era
formacion integrau des escolans. Era Escola collabore damb era AFA en tot
facilitar es condicions que hésquen possible eth milhor desvolopament des
sues finalitats, en tot establir relacions de cooperacion e proporcionant es
ajudes deth son entorn mes proper.


http://www.gencat.cat/diari/5422/09190005.htm

12. DOCUMENTACION QU’ENGLOBE ETH PEC

PROJECTE DATA D’APROVACION RESPONSABLES
PROJECTE DE CONVIUENGCA (PdC) EN PROCES EQUIPA DIRECTIVA DERA ZER + COORD. LIC
PROJECTE D’ACUELHUDA MESTRES (seteme2023) EQUIPA DIRECTIVA DE ZER

FAMILHES(en proceés)

ESCOLANS(en proces)

DIGITALIZACION DE CENTRE COMISSION DIGITAU

PROJECTE LINGUISTIC (PL) 3/10/2022 COORDINADORA LIC + EQUIPA DIRECTIVA
DERA ZER

PLAN CATALAN DER ESPORT (PCEE) SETEME 2014 COORDINADORA DETH PCEE

PLAN D’ACCION TUTORIAU EN PROCES EQUIPA DIRECTIVA DE ZER

PROGRAMACION GENERAU ANNAU SETEME 2023 EQUIPA DIRECTIVA DE ZER

NOFC EN PROCES EQUIPA DIRECTIVA DE ZER

COORDINADORSIES: COMISSIONS:

e Lengua, interculturalitat e coesion sociau (LIC) e Atencion ara diversitat

e Digitau e Educacion primaria

¢ Risqui laboraus e Educacion infantila

e Coeducacion, convivéncia e benéster der escolanat e Escoles vérdes

e Educacion primaria ¢ Digitau

e Educacion infantila
¢ Plan catalan der esport

